
Remarcas redacziunalas

Quest numer digl Ischi semestril porta ina mischeida ulivada da poesia,
prosa, sociolinguistica, pedagogia, teologia e tradiziuns popularas.
L'entschatta fa Gieri Caluori, anteriur scolast secundar a Domat, cun sias
observaziuns e sentiments ch'el ha mess en rema. Dr. Ursicin G.G.

Derungs, Vella/Milaun, ei buca nunenconuschents a nos lecturs. El

présenta cheu treis historiettas udidas al radio enteifer igl «Allegra», las
qualas animeschan sco adina alla meditaziun e reflexiun. «Sentupada dil
romontsch culs auters lungatgs en nies territori turistic» ei il tetel dil
suandont artechel ord la plema da pader Ambros Widmer, Mustér,
plevon dils luvrers jasters. El sefatschenta gia dapi onns cul problem
davart cultura e turissem e ha gia publicau ina scartiretta che referescha
a quella tematica. Leo Bundi, Glion, 1954-1977 inspectur da scola ella
Surselva, dilucidescha en sia lavur «Educaziun ed instrucziun» las
differentas fuormas e tendenzas sin quei impurtont camp. Uestg Otmar
Mäderda S. Gagl dilucidescha en siu artechel engaschau (translataus da
sora Florentina Camartin) «La funcziun dallas instituziuns socialas
enteifer la diaconia dalla Baselgia». Sur Felici Maissen, Cumbel, porta la
cuntinuaziun da sias retschercas culturhistoricas davart «Animais ella
detga e praula retica» ch'el cumpareglia cun fontaunas biblicas e

paganilas.
Alla fin anflein nus sco adina la «Cronica» cumpilada dad Ignaz
Cathomen, Falera e la gliesta da «Litteratura sursilvana» che Norbert
Berther, Cuera/Camischolas, ha procurau.

